
5 mart 2026
Frakshon MPB, Apresiabel sr Thielman,

Den korespondensia anterior ku Sr. Thielman i Sra. Salma Serberie, nos a delineá nos posishonnan klaramente pa loke ta trata formashon di un koalishon nobo. Nos a informá ku nos lo no, por lo pronto, partisipá den reunionnan ofisial ku e meta pa forma un koalishon nobo. Siguiendo nos karta, MPB a tuma e inisiativa pa tog invitá UPB i Sra. Salma pa mas diskushon tokante posibel koalishon. Nos a partisipá na vários diskushon ku apresio pa boso esfuersonan. Sinembargo, e diskushonnan aki no a kondusí na ningun kambio di punto di bista riba e faktibilidat di un partnership stabil ku partido MPB i Sra. Serberie.

E situashon polítiko instabil aktual a surgi despues ku inisialmente un miembro di MPB, i awor miembro di Partido Demokrátiko, a separá for di e koalishon. Komo resultado, e koalishon aktual no tin mayoria mas den Konseho Insular. Den un situashon asina, ta normal pa partidonan papia tokante kon pa restorá stabilidat atministrativo te ku elekshon di 2027. Pa UPB, un kos ta primordial: “e interesnan di Boneiru awor mester ta na promé lugá.” Nos isla mester di pas, stabilidat, i un gobièrnu ku por sigui atendé ku e retonan importante ku nos komunidat ta konfrontá.

Finalmente, polítika no ta tokante partido òf individuo, pero tokante tuma responsabilidat pa e bienestar komun. Esaki ta eksigí pa tur representante elekto ta dispuesto pa kontribuí na solushonnan ku ta ofresé stabilidat i perspektiva pa Boneiru. P’esei nos ta skohe un aserkamentu konstruktivo. UPB no ta sera porta, pero ta buska oportunidat pa traha huntu ku otronan pa un gobernashon stabil.

Un biaha mas nos ta ekspresá nos apresio pa boso intenshonnan i kompromiso. Pa loke ta trata e kritikanan ku MPB a ekspresa pa loke ta e frakaso di e kombersashonnan, nos kier enfatisa nos desepshon. Nos posishon i eskohonan a wòrdu determiná segun nos propio huisio i meresé rèspèt. UPB ta konsiderá krusial ku, apesar di diferensianan di opinion, ta importante pa establesé harmonia entre e aktornan polítiko na Boneiru. 





Nos ta konsiderá e búskeda di union i koperashon mas importante ku djis formashon di koalishonnan majoritario. Nos por ta no ta di akuerdo polítikamente, pero nos no mester bira enemigu.

Di parti di UPB nos ta deseá partido MPB hopi éksito den sigui ku e interes públiko di Boneiru. Nos ta keda habrí pa diskushonnan konstruktivo, ku e meta pa konhuntamente sirbi interesnan di Boneiru.

Sinseramente,
Lider di Frakshon Sr. Benito Dirksz, tambe na nòmber di Direktiva di UPB

